
នេះគឺបងឆ្មា។



នេះគឺបងឆ្កែ។



បងឆ្មានិងបងឆ្កែចង់គូរគំនូរ និងផាត់ពណ៌។ 

បងឆ្កែយកខ្មៅដៃនិងក្រដាស។ ក្រដាសមានរាងបួនជ្រុង។



ដំបូង បងឆ្កែគូររង្វង់មូលទ្រវែង។ 

រង្វង់មូលទ្រវែងនេះគឺជាខ្លួនរបស់បងឆ្មា។ វ៉ាវ! វាងាយស្រួលមែនទែន។



បន្ទាប់មក បងឆ្កែគូរត្រីកោណពីរនៅលើរង្វង់មូលទ្រវែង។ 

ត្រីកោណពីរនេះគឺជាត្រចៀករបស់បងឆ្មា។ ហើយ 

បងឆ្កែគូរត្រីកោណខ្មៅមួយទៀតនៅក្នងរង្វង់មូលទ្រវែង។ 

ត្រីកោណខ្មៅនេះគឺជាច្រមុះរបស់បងឆ្មា។ បន្ទាប់មក 

បងឆ្កែបានគូរបន្ទាត់មួយនៅខាងលើច្រមុះ។



ឥឡូវ បងឆ្កែចាប់ផ្តើមគូរភ្នែកនិងចិញ្ចើមរបស់បងឆ្មា។ 

ចំណុចខ្មៅពីរគឺជាភ្នែករបស់បងឆ្មា។ 

ខ្សែបន្ទាត់ពីរគឺជាចិញ្ចើមរបស់បងឆ្មា។ វ៉ាវ! វាពិតជាងាយស្រួលណាស់។



បន្ទាប់មក បងឆ្កែគូរមាត់របស់បងឆ្មា។ 

មាត់បងឆ្មាមានរាងដូចអក្សរអង់គ្លេស "w" 

ហើយបងឆ្កែគូរពុកមាត់របស់បងឆ្មា។ ពុកមាត់បីនៅខាងឆ្វេង 

និងពុកមាត់បីទៀតនៅខាងស្តាំ។



បងឆ្កែគូររូបបងឆ្មាជិតចប់ហើយ។ 

បងឆ្កែគូរខ្សែបន្ទាត់ធ្វើជាដៃនិងជើងរបស់បងឆ្មា។ 

បងឆ្កែគូររង្វង់ធ្វើជាម្រាមជើង 

និងខ្សែបន្ទាត់វែងមួយជាកន្ទុយរបស់បងឆ្មា។



ចុងក្រោយ បងឆ្កែគូរបន្ទាត់ឆ្នូតៗនៅលើរូបខ្លួនបងឆ្មា។ 

បងឆ្កែផាត់ពណ៌ទឹកក្រូចលើរូបខ្លួនបងឆ្មា។ 

បងឆ្កែបានគូររូបបងឆ្មារួចរាល់ហើយ។ វ៉ាវ! រូបបងឆ្មាពិតជាស្អាតណាស់។



ពេលនេះដល់វេនបងឆ្មាគូររូបវិញម្តង។ បងឆ្មាយកខ្មៅដៃនិងក្រដាស។ 

ក្រដាសមានរាងចតុកោណកែង។



ដំបូង បងឆ្មាបានគូររង្វង់មូលទ្រវែងមួយ។ 

រង្វង់មូលទ្រវែងគឺជាខ្លួនបងឆ្កែ។ វ៉ាវ! ពិតជាស្អាតណាស់!



បន្ទាប់មក បងឆ្មាគូរខ្សែកោងខ្មៅពីរនៅលើរង្វង់មូលទ្រវែង។ 

ខ្សែកោងខ្មៅពីរនេះគឺជាច្រមុះរបស់បងឆ្កែ។ ហើយ 

បងឆ្មាបានគូរខ្សែបន្ទាត់លើច្រមុះរបស់បងឆ្មា។



ពេលនេះបងឆ្មាគូររូបភ្នែកនិងចញ្ចើមរបស់បងឆ្កែ។ 

ចំណុចខ្មៅពីរនេះគឺជាភ្នែក។ ខ្សែបន្ទាត់ទាំងពីរនេះគឺជាចិញ្ចើម។ វ៉ាវ! 

វាពិតជាស្អាតណាស់!



បន្ទាប់មក បងឆ្មាគូរមាត់របស់បងឆ្កែ។ 

មាត់បងឆ្កែមាមានរាងដូចអក្សរអង់គ្លេស "w" ។ 

ហើយបងឆ្មាគូរចំណុចខ្មៅបីជុំវិញរូបមាត់បងឆ្កែ។ 

បីចំណុចខ្មៅនៅខាងឆ្វេង និងបីចំណុចខ្មៅនៅខាងស្តាំ។



បងឆ្មាគូររូបបងឆ្កែជិតចប់ហើយ។ 

បងឆ្មាគូរបន្ទាត់ជាដៃនិងជើងរបស់បងឆ្កែ។ ហើយ 

បងឆ្មាគូររូបរង្វង់ធ្វើជាម្រាមជើងរបស់បងឆ្កែ។ 

បងឆ្មាគូរកន្ទុយបងឆ្កែ។ រូបកន្ទុយបងឆ្កែដូចជាផ្កា។



ជាចុងក្រោយ 

បងឆ្មាគូររង្វង់តូចៗពណ៌ខ្មៅនៅលើរូបខ្លួនរបស់បងឆ្កែ។ 

បងឆ្មាផាត់ពណ៌លឿងលើរូបខ្លួនបងឆ្កែ។ 

បងឆ្មាបានគូររូបបងឆ្កែចប់ហើយ។ វ៉ាវ! វាពិតជាអស្ចាមែន!



លាហើយបងឆ្មា។ លាហើយរូបគំនូរបងឆ្មា។ លាហើយបងឆ្កែ។ 

លាហើយរូបគំនូរបងឆ្កែ។



Brought to you by

Let's Read! is an initiative of The Asia Foundation's Books for 

Asia program that fosters young readers in Asia. 

booksforasia.org To read more books like this and get 

further information, visit letsreadasia.org .

Original Story Cat & Dog Draw and Color, author: Elke and 

René Leisink . illustrator: René & Elke Leisink. Published by 

Biblionef, http://cat-and-dog.org/ © Biblionef. Released 

under CC BY 4.0.

This work is a modified version of the original story. © The 

Asia Foundation, 2018. Some rights reserved. Released 

under CC BY 4.0.



For full terms of use and attribution, http://creativecommons.

org/licenses/by/4.0/


